
14.10.1994

so wobdźěła

Pjatk tydźenja, 14. oktobra, bĕše tomu 200 lĕt, zo zemrĕ duchowny a wulce zasłužbny kĕrlušer Michał
Wałda. Pochowany bu po swojim přeću na Radworskim pohrjebnišću. To bĕ tehdy kaž dźensa
njewšĕdne, hdyž by tola jako kanonik na Budyskim Mikławšku swoj zemski wotpočink mĕć mohł. Nad
jeho rowom steješe pomnik z postawu dobreho pastyrja z jehnjećom na ramjenjomaj. Składnostnje
Wałdowych dwustotych posmjertnin bu tutón pomnik na iniciatiwu Achima Brankačka a chora „Meja“
ponowjeny a 14. oktobra na wopomnjenskim nyšporje swjatočnje poswjećeny. Nachwilnje je pomnik
swoje čestne mĕstno w předhali Radworskeje farskeje cyrkwje namakał, doniž njepostaji so
doskončnje w předwidźanym cyrkwinskim muzeju w Starej cyrkwičce.

